
A CIG, ante a celebracion do Dia da
Patria Galega o vindeiro 25 de xullo e
das eleccions xerais, dous dias antes,
quere pofer de manifesto a relevancia
de ambas as datas, que chegan nunha
situacion de crise econdmica e social
extrema, cun aumento imparabel da
precariedade laboral e do empobrece-
mento. Neste contexto, o avance dos
populismos e da ultradereita evidencia
que as forzas politicas autoproclamadas
“progresistas” renunciaron a aplicar
medidas que procuren a xustiza social.
Por iso as eleccions do 23 de xullo
tefien unha especial importancia para a
clase traballadora galega, xa que do go-
berno e da correlacién de forzas a que
dean lugar, asi como da representacion
gue Galiza tefia no Parlamento espafol,
dependera que paremos o avance da
dereita e ultradereita espanolista e se
produzan as tan necesarias mudanzas
nas politicas que vefien pofiendo en
marcha os sucesivos gobernos centrais
co pretexto das diferentes crises.
Estas politicas, tan prexudiciais
para a maiorfa social e para o pais,
foron perpetradas nesta ultima lexis-
latura por un goberno que formulou
medidas que consolidaban e afonda-
ban nas implantadas por gobernos
precedentes (do PP ou do PSOE): refor-
mas laborais, das pensions e da nego-
ciacion colectiva ou a lei mordaza, que
supuxeron un importante retroceso na
calidade de vida, nos dereitos laborais
e sociais e nas liberdades publicas.
Nesta Ultima lexislatura puidemos
confirmar como o PSOE, xunto con
forzas politicas supostamente de es-
querdas baixo o paraugas de Unidas
Podemos, non s6 non fixo unha poli-
tica realmente social senén que apun-
talou as reformas que o PP implantou
durante a crise. Malia as promesas de

derrogacion das reformas e doutras
medidas de graves consecuencias para
a clase traballadora, non tomaron
nin unha soa decisién nese sentido,
senén gue as mantiveron vixentes e
con moita propaganda puxeron en
marcha outras que as consolidaron.
Por outra banda, a Xunta do PP
tampouco asumiu o papel que lle
corresponde como Goberno galego.
Lonxe disto, coa chegada de Alfonso
Rueda & Presidencia, logo da marcha
de Feixd a Madrid, afondouse no seu
papel de sucursal, de administracion
critica en aparencia co Goberno cen-
tral, mais s6 cun obxectivo electoralista.
Na realidade actla con pasividade e
pofiéndose de perfil diante dos ata-
ques a Galiza e & clase traballadora
galega. Ao mesmo tempo é fiel pedn
ao servizo do capital e das grandes
transnacionais, facilita o incremento
das suias ganancias pola via de recortar
e privatizar os servizos publicos galegos
e pon ao seu dispor 0S NOSOS recursos.
Na CIG loitamos a diario contra a
precariedade e a pobreza laboral, a
perda de poder adquisitivo da clase tra-
balladora, o espolio enerxético e a de-

Por unha Galiza ceibe e sen explotacion

predacion ou o desmantelamento do
sector industrial porque sabemos que a
mobilizacién e o conflito son o camifio
para avanzar e conseguir dereitos. Mais
agora, neste proceso electoral, temos
unha oportunidade Unica para trans-
formar a realidade, e as forzas sociais
e politicas soberanistas somos a chave
para esta transformacion.

Co noso voto debemos apoiar
forzas politicas propias, realmente
galegas, nacionalistas e de esquerdas.
Precisamos representantes que defen-
dan os intereses da clase traballadora
galega, sen complexos de ningun
tipo e sen submisiéns a Madrid. S6
asi poderemos asistir aos cambios
lexislativos necesarios para podermos
recuperar e conquistar dereitos e ter-
mos un futuro digno na nosa Terra.

De igual xeito, 0 25 de Xullo, como
todos os dias do ano, reivindicamos os
dereitos da patria galega e a necesi-
dade de decidir nés o noso futuro e
de autogobernarnos para poder vivir e
traballar dignamente no noso pais. Por
iso a CIG chama a clase traballadora
a participar nos actos que o naciona-
lismo convoca en Santiago nesa data.



Convenio do metal lucense: _
a mobilizacion racha o pacto social

Despois de catro xornadas de folga
histéricas, o pasado 1 de xufo acada-
base un preacordo para o convenio de
siderometal e comercio do metal (que
se negocian en conxunto) da provincia
de Lugo. Un acordo que garante a recu-
peracion e o mantemento no futuro do
poder adquisitivo dos salarios e que evi-
dencia, unha vez mais, que s6 coa loita
e a mobilizacién se conseguen avances
reais nas condicions de traballo.

Mais tamén demostra que o marco
saido do V Acordo para o Emprego e
a Negociaciéon Colectiva asinado en
Madrid pola patronal e as centrais
sindicais espafiolas non da resposta 4as
reivindicacions da clase obreira galega
para ter unha vida digna.

Os convenios do metal de Lugo
s0n 0s primeiros que se acadan en Ga-
liza tras a publicacion do V AENC. Un
acordo que non permite a recupera-
cion da capacidade adquisitiva perdida
(s6 nos anos 2021 e 2022 chegou ao
12,20%) e que ademais non garante o
poder dos salarios no futuro ao topar
as clausulas de revisién anuais no 1%.
En resumo, buscase impor, a través do
didlogo social, a moderacion salarial e
gue sexa a clase traballadora quen, na
actual crise, asuma en solitario todo o
custo e incremento da carestia da vida.

Porén, a capacidade mobilizado-
ra impediu a aplicacién do V AENC
no marco convencional provincial,
rachando coas dindmicas que se
pretenden impor dende o estado ao
superar tanto as limitaciéons en materia
de incrementos econémicos como

imposibilitando que se trasladasen o
resto de medidas regresivas a nivel de
contratacion, xornada etc.

Resulta obvio que non é no dia-
logo social onde nacen os avances
nos dereitos e as melloras nas con-
diciéns de traballo. E na capacidade
de organizacion, loita e resposta da
clase obreira onde reside esa forza
transformadora.

Por esta razén, un dos obxectivos
deste V AENC (igual que os anteriores)
é afondar na estatalizacion e centrali-
zacion da negociacion colectiva para
afastala das traballadoras e traballa-
dores, limitando a sUa capacidade
de intervir e decidir sobre o que se
negocia, e dificultando a organizacién
dunha resposta social contundente.

Con esta idea, patronal e as cUpu-
las de CCOO e UGT crean o concepto
de “Medida Preventiva de Conflitos”,
que constitle un chamado a ‘paz

social’ para frear a mobilizacion e
facilitarlle & patronal a sinatura de
convenios & stia medida.

Negociacién &s agochadas

No actual contexto de empobre-
cemento resulta lamentabel asistir
as renuncias e as traizons efectuadas
por CCOO e UGT e outras centrais
espafolas que, contra o parecer maio-
ritario dun sector, asinan convenios
de miseria pregandose aos intereses
patronais e perdendo oportunidades
historicas de loita.

O acontecido no convenio de ali-
mentacion de Lugo (onde UGT e USO
asinaron un convenio as agochadas
mentres o persoal lanzaba unha firme
aposta polo conflito) reflicte a necesi-
dade de contar cunha representacion
sindical que non renuncia & mobiliza-
Cién e gue nunca asinara un convenio
sen antes sometelo ao parecer das
asembleas de traballadores/as.

Farta de tanta precariedade, a limpeza de Lugo para!

Se hai un sector caracterizado pola
precariedade, parcialidade e feminiza-
cion, ese é o da limpeza. Considerado
esencial na pandemia, as patronais,
nomeadamente a estatal ASPEL,
guere ‘premiar’ o sacrificio realizado
polas traballadoras condendndoas

a ter soldos por debaixo do Salario
Minimo Interprofesional.

Mais as traballadoras de Lugo non
van tragar con esta miseria e o 20 de
xuno foron a unha primeira xornada de
folga, advertindo que, de non produ-
cirense avances substanciais na nego-

ciacion, no mes de setembro iniciaran
un paro indefinido. O persoal non esta
disposto a renunciar a salarios xustos
nin a melloras sociais e laborais como
o complemento do 100% nas baixas, a
reducion da xornada maxima semanal
ou aumentar os dias de asuntos propios.



Metal e comercio_de alimenta_ci_(;n de_
Pontevedra, en loita por condicions dignas

Seguindo o camifio da Coruna, Ouren-
se e Lugo, os traballadores e as traba-
lladoras do siderometal de Pontevedra
iniciaron unha vaga de folgas para
reclamar un convenio colectivo digno,
con salarios xustos e que avance en de-
reitos xa recollidos nos convenios dou-
tras provincias, como a subrogacion.

As catro xornadas de folga desen-
volvidas en xufo foron un completo
éxito, paralizando a actividade en
todas as empresas do sector e dando
o persoal unha contundente mostra de
unidade e forza nas multitudinarias mo-
bilizaciéns realizadas nas comarcas de
Vigo, Pontevedra, O Salnés e O Deza.

O conxunto das traballadoras e
traballadoras responde asi &s propos-
tas insuficientes das patronais que
ofrecen un incremento salarial do
2% para 2023, do 3% para 2024 e
do 3% para 2025, pero coa clausula
de revision salarial topada ao 1%, sen
caracter retroactivo e sen atrasos, se-
guindo o marcado no nefasto acordo
estatal de negociacion colectiva.

A parte social demanda un in-
cremento do 4% para cada un dos
anos, manter a clausula de revisiéon
conforme ao IPC real, reducir a xor-
nada anual en 24 horas e garantir a
subrogacién do persoal entre empre-

sas privadas e impedir a entrada das
ETT para frear a inestabilidade e a
precarizacion do sector.

Se non hai avances, a CIG-Indus-
tria advirte que as folgas se intensifi-
caran neste mes de xullo até que se
atendan as lexitimas aspiraciéns dos
traballadores/as do sector.

Tamén en Pontevedra o colectivo
de traballadoras e traballadores do
comercio de alimentaciéon ten apos-
tado pola mobilizacién para reclamar
melloras substanciais no convenio.
Convocada pola CIG-Servizos, a xor-
nada de folga do pasado 23 de xuno
foi un completo éxito ao rexistrar un

0 persoal de ambulancias _
ira a folga pola paralise do convenio

Co respaldo unanime das asembleas
de persoal, o sector das ambulancias
ird & folga en toda Galiza os dias 6,
7,19, 20 e 21 de xullo ante a pardalise
da negociacién do convenio, mais
tamén polo insoportabel incremento
da carga de traballo.

Ademais das mobilizaciéons coinci-
dindo cos dias de folga, esta convocada
unha manifestacion nacional para o
vindeiro 12 de xullo en Compostela, coa
gue se quere denunciar tamén a respon-

sabilidade da Xunta de Galiza na precari-
zacion do sector, ao licitar contratos con
dotacions econdmicas insuficientes que
acaban provocando unha infradotacion
de recursos humanos e técnicos.

No sector hai entre 1.800 e 2.000
traballadores e traballadoras pero
seria necesario incrementar o persoal
nun 30 ou 40%, porque nas distintas
areas sanitarias se fan por riba dos 20
servizos, o que supén unha carga de
traballo inasumibel.

seguimento superior ao 70%, eviden-
ciando que o persoal estd farto das
propostas de miseria dunha patronal
que non lles quere recofiecer o sacrifi-
cio realizado durante a pandemia nin
reverter o empobrecemento salarial
derivado da inflacion.

Ao contrario, a patronal (liderada
por Gadis e Froiz) ofrece unha suba
salarial do 3% en 2023, e do 2% para
2024, 2025 e 2026, coa cladusula de
revision topada ao 1%, sen caracter
retroactivo e sen atrasos. Unha pro-
posta irrisoria nun sector que esta
rexistrando ganancias millonarias e
batendo récord de beneficios.

En canto & negociacién do con-
venio, a patronal négase sequera a
abordar a plataforma de convenio
colectivo trasladada polos sindicatos,
gue alén de incrementos salariais
xustos, recolle a reduciéon da xornada
e medidas relacionadas con permi-
sos retribuidos e as baixas. A este
respecto, a FGAMT-CIG advirte que
“se non nos dan solucién agora, o
sector non vai parar até conseguir o
que merece”.



0 ensino, abocado a un outono conflitivo
se 0 PP non muda as suas politicas

Centos de persoas, entre profesorado,
alumnado e familias sumaronse o pasa-
do 27 de xufo & convocatoria da CIG-En-
sino, ANPAS Galegas e Erguer para
exixir ao goberno do PP a reducién de
ratios, mellores horarios docentes, mais
recursos para a atencion a diversidade
e para o ensino rural e en demanda do
mantemento da presencialidade na FP.
Unha marcha arredor da Xunta de Galiza
na gue as e os manifestantes clamaron
contra os recortes e a privatizacion do en-
sino publico e na que se advertiu de que
o inicio de curso sera conflitivo se Rueda
non muda as suas politicas educativas.
Asi 0 advertiu o secretario nacional
da CIG-Ensino, Suso Bermello, quen
denunciou que nada se sabe, até o de
agora, dos plans da Consellaria “que
agardara, como sempre, até finais de
veran para comunicar as supresions
de aulas e peche de unidades, asi
como fixo coa transformacién de
preto de 2000 prazas presenciais de
FP en modalidade a distancia case no
momento en que se abria a matricula
e como pretende facer con todas as
ensinanzas para persoas de adultas”.
Nese sentido afirmou que “Rueda
segue sendo o campedn dos recortes,
como xa o foi Feijéo o seu dia incre-

mentando as ratios e os horarios lec-
tivos” porque Galiza e Madrid seguen
sendo as Unicas comunidades que
ainda mantefen as 20 horas lectivas
en secundaria, FP e ensinanzas de réxi-
me especial e 25 en infantil, primaria
e educacion especial.

Do mesmo xeito denunciou que
o goberno galego tampouco acome-
teu a baixada de ratios que si fixeron
moitas outras CCAA e que “agora,
da man de Ayuso, adidntase con esta
estratexia na que se carga a presen-
cialidade na FP mentres a presidenta
madrilefia fai o mesmo pero co Bacha-
relato para persoas adultas”.

O secretario nacional da CIG-Ensi-
no alertou de que os plans estan “per-
fectamente trazados” no Anteproxec-

to de Lei de aprendizaxe ao longo
da vida adulta que, lembrou, “estivo
un ano metido nun caixén” e que a
Xunta pretende aprobar antes de que
remate a lexislatura. “O eixe principal
desta lei é que todas as ensinanzas
para persoas adultas, tanto ESA como
Bacharelato, como FP ou mesmo en-
sinanzas de réxime especial (tamén
Ayuso estd ofertando a distancia a
oferta das EQIs) pase a ser exclusiva-
mente online”, asegurou.

Un panorama diante do que con-
cluiu que “se non hai un cambio de
rumbo inmediato no que se rectifiquen
todas estas decisions o proximo curso
avecinase conflitivo porque a comuni-
dade educativa e o profesorado non
poden aguantar nin agardar mais”.

A Atencion Primaria mobilizase pola retirada
do sistema de triaxe imposto polo SERGAS

Aos problemas que acumula a Aten-
cion Primaria simase agora o sistema
de triaxe imposto polo SERGAS, o
XIDE, unha ferramenta de xestion da
demanda nos centros de saude, posta
en marcha sen ter en conta a opinién
do persoal de servizos xerais (PSX) que
a ten que aplicar, nin no seu desefio,
nin na sua funcionalidade.

Por iso, centos de traballadores e
traballadoras de Atencién Primaria con-
centraronse, o pasado 27 de xufo, as
portas dos centros de satde de toda Ga-
liza convocadas pola ClG-Saude, para

exixir a sUa retirada porque, ademais
de supor unha sobrecarga de traballo,
xera unha situacion de inseguridade
xuridica para o persoal, nomeadamente
nas demandas de consulta urxente e
sen cita que se solicitan no mesmo dia.

A mobilizacién coincidiu coa
celebracion da Mesa Sectorial do
SERGAS, na que o secretario nacional
da CIG-Saude, Manuel G. Moreira,
reclamou que se pofia en marcha un
proceso de escoita e de negociacion
cos e coas profesionais para que se
mude o XIDE por outro sistema que

realmente responda &s necesidades.
“Ten que ser unha ferramenta util
ao persoal e permitir organizar a de-
manda asistencial dando resposta as
necesidades tanto dos profesionais
como da cidadania”, afirmou.

A CIG-Saude xa denunciara no
Consello técnico de Atencién Primaria
celebrado o 16 de febreiro de 2022, no
gue foi presentado o XIDE, que as areas
administrativas dos centros de salude
estadn infradotadas de persoal, que
faltan PSX, e advertiu que provocaria
estes problemas.



